
■ RADIO
14.03 LA POPULARA (REP.)

Lais

Stad, sulegl e chaud. Datti da quels dis
insatge pli bel che passentar temp sper in
lai? Co fissi da far ina spassegiada enturn
in lai alpin? Nus purschain sauts cun
titels sco: «AmCrestasee», «Am Silvapla-
nersee», «AmCarschinasee» eCaumasee.
U preferis vus lais pli gronds sco: «Am
Thunersee», «Rund ume Sihlsee», «Re-
bombdal lai daThun» e «Bodensee-ahoi»?
Redacziun Josefina Gaudenz

9.03 PROFIL

Il victur da «Eusi Landchuchi 2016»
Questa stad è Gieri Derungs (50) da
Camuns stà da vesair mintga venderdi
saira en l’emissiun da cuschinar «Eusi
Lanchcuchi» . Il guardiaselvaschina ha

11.03 MAGAZIN DA CULTURA

NAIRS – «Da la sumbriva illa glüm»
Il center per art contemporan NAIRS a
Scuol inscenescha la fin d'emna dals 26
enfin ils 28 d'avust sia reavertura. E quai
cun l'exposiziun «SPOT ON 1 – Da la
sumbriva illa glüm», cun artistAs da tut

il mund, concerts da tut ils geners, pro-
minenza e cun in di dals ateliers averts.
A chaschun da la reavertura fa il Radio
Rumantsch visita a NAIRS, inscuntra il
directur e manader artistic Christof
Rösch, la suprastanta da la Fundaziun
NAIRS Urezza Famos ed artistAs che
vivan e lavuran en il rom dad in stipendi
aNairs.Dapi l’onn 2005datti la Fundaziun
NAIRS che sa descriva oz sco sintesa da
halla d'art, center cultural e da chasa per
artistAs da la Svizra e da tut il mund. En
la segunda part dal «Magazin da cultura»
preschenta Clà Riatsch la poesia dal mais.
Questa giada è quai la poesia «Nibels»
dad Arnold Spescha.
Redacziun: Rafael Müller

12.45 DANUMEDA PUM

Albigna
Alv, blanc e sfessas

Questas ultimas emnas han quels ch’èn
ids en la Val Bergiaglia pudì vesair sin il
mir da serra da l’Albigna ina sfessa. Ma
nagina tema, quai è in’intervenziun da
l’artista Maya Lalive cun in’immensa taila
da vinil, per la quala ella aveva lavurà passa

tschintg onns. Nus ans occupain da l’art
en la natira ma era dal num Albigna che
regorda al latin che sa manifestescha da
cuntin en noss rumantsch.
Redacziun: Chasper Pult

19.00 SOUNDCHECK

Johnny Cash live a Kopenhagen

Il «Man in Black» cun in da ses concerts
dal principi dals onns 70. Johnny Cash
(1932-2003) è in dals pli gronds musi-
cists americans dals ultims 50 onns. El è
stà innovatur, idol e rebel, ha cumponì
sur 500 chanzuns ed ha commuventa
milliuns. Il settember dal 1971 ha el fatg
in concert a Kopenhagen, registrà da la
televisiun dal Danmarc, e quel datti uss
er sco disc questa sonda saira a las 19.00
en il Soundcheck dal Radio Rumantsch.
Redacziun: Jachen Prevost

8.06 / 20.03 VITA E CRETTA

Il bab da la baselgia or da l'Africa

Ils 28 d'october da l'onn 430 è mort
sontg Augustin, in dals pli influents babs
da la baselgia. Oriund da Tagaste en
l'actuala Algeria, ha el vivì ina gronda
part da sia vita en l'Italia, è dentant pli
tard puspè turnà en sia patria. A cha-
schun dal di da sontg Augustin discurra
Vita e Cretta cun il teolog Jan-Andrea
Bernhard da Castrisch sur da sia vita, ma
cunzunt er sur da sia rolla eminenta per
la teologia refurmada e catolica. La vista
da sontg Augustin sin la predestinaziun,
sin il materialissem, ma era sin la rolla da
la dunna ha per ina gronda part influenzà
la via ch'il cristianissem ha prendì en ils
prest 16 tschientaners dapi sia mort.
Redacziun: Mathias Kundert

9.03 MARELLA

Zernez ed il Goa:
Ina vischnanca croda or dal ritmus

Quatter dis ad onn dat il festival da mu-
sica electronica BurningMountain il tact
a la vischnanca da Zernez. Al festival
s'inscuntran var 5'000 persunas da tut il
mund per viver la cultura da Goa. Il bass

dat per quels quatter dis il ritmus. Per
l'ina a l'entira vischnanca da Zernez e per
l'autra als visitaders dal festival. Tuts che
sautan tenor il ritmus da la musica electro-

nica. Però quai n’era betg stà adina
uschia. Al cumenzament dal Burning
Mountain, avant sis onns, aveva il festival
bittà l'entir vitg dal tuttafatg or dal ritmus.
Ma profit, mirveglias e chapientscha han
procurà chins ha tuttina chattà, cun ir
dals onns, in tact cuminaivel. Dus
munds dal tuttafatg differents s’inscun-
tran: Conflicts, cuntrasts e culturas. La
«Marella» documentescha las scuntradas
e dat in’invista en il mund dal Goa ed ils
quatter dis a Zernez.
Redacziun: Fabia Caduff

14.03 ARTG MUSICAL

Artg musical a Strada
en il Museum Stamparia (1)

La sonda dals 14 damatg 2016 avain nus
visità Strada en l'Engiadina Bassa. Là en
ilMuseum Stamparia han sis furmaziuns
indigenas chantà e sunà. L'Artg musical
porta las producziuns musicalas ed ils
discurs da quest inscunter. En l'emprima
part udin nus: la Chapella Jünaiver, la

Chapella Engiadina ed il trio Bun chant
daTschlin (Jachen Janett cun Sara Bigna
e Braida). La segunda part cun la Cha-
pella Mattinadas, Sidonia Caviezel, Maria
Pardeller-Fliri e Nina Mayer e las duas
soras Braida e Lucia Janett cun Mira
Wiestner emettain nus en l'Artgmusical.
Redacziun: Giusep G. Decurtins

15.03 LA CLASSICA (REP.)

Clara e Robert Schumann
Clara Wieck è stada la pli famusa virtuosa
da clavazin da ses temp, enconuschenta
en l'entira Europa, in vair «star». E quai
gia sco uffant da diesch onns!
Redacziun: Rosvita Barenius

19.00 LA CLASSICA

La classica – in concert:
Turitg, Tonhalle

A partir dad uss maina «La classica» vus
ina giada al mais insanua en Svizra en ina
sala da concert, là nua che la SSR SRG
ha gì ses microfons. L'emprima staziun:
Turitg, Tonhalle. Sin il program musica
da Ludwig van Beethoven: il Concert da
clavazin Nr. 5 Es-Dur op.73 e la Sinfonia
Nr. 3 Es-Dur op. 55 «Eroica».Nus purtain
il concert da clavazin cun ses 3 movi-
ments e l'emprimmovimentda la sinfonia.
Ils interprets: Oliver Schnyder, pianist
svizzer ed il Zürcher Kammerorchester
cun il dirigent Sir RogerNorrington. Ina
registraziun dals 26-01-2016.
Redacziun: Giusep G. Decurtins

■ TELEVISIUN
11.20 CUNTRASTS SIN RSI LA2 (REP.)

«Sas anc?»: Il return dad
in creppun grischun

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00 – 22.00)

17.15 CUNTRASTS SIN SRF 1 (REP.)

«Sas anc?»: Il return dad
in creppun grischun

Dapi l’onn 1906 è il capricorn, ch’era ex-
tinct sur tschientaners, puspè da chasa
tar nus. L’istorgia da sia reintroducziun è
aventurusa e vis dal punct da vista
d’ozendi baud incredibla. Be entasum la

Val d’Aosta aveva il retg da l’Italia ses revier
privat da capricorns. Nagliur en las Alps
n’existiva el pli. Ils emprims dus ansiels
èn vegnids illegalmain en Svizra, nua
ch’els èn vegnids reintroducids pli tard
l’emprim en il Grischun. Oz è l’animal
superbi, il simbol grischun, puspè da
chasa dapertut en nossa muntognas. Ina
lung'istorgia da success.

17.40 MINISGUARD SIN SRF 1

Terratrembel en l’Italia
Tar il terratrembel en l’Italia han varga
200 persunas pers la vita quest’emna.
Quella regiun e periclitada da terratrem-
bels. Il Minisguard declera pertge.

L’emprim di da scola

Sin quest’emna ha Ladina Brüllhart da
Cuira spetgà vess. Il glindesdi ha ella cu-
menzà la scola. IlMinisguard ha accumpa-
gnà ella durant ses emprim di da scola.

Il magazin d’infurmaziun per uffants
(rep. sinSRF info tranter las 18.00–19.30)

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

Sgular senza cunfins?
Essas vus sgulads en vacanzas questa
stad? U avais vus be laschà sgular voss pa-
tratgs? La redacziun dals Cuntrasts sgola
en pliras direcziuns tras l’emprima emis-
siun suenter la stad: cun dronas, cun
aviunsuperfin ensemencun tschessbarbets.
Ellas sgolan adina pli savens e mintga uf-
fant po cumprar in tal apparatin: ina drona.
Er l’armada e la polizia sgolan regular-
main cun dronas. E perquai essan nus ì
a guardar nua che las autoritads statalas fan
atgnamain diever da quels objects sgu-
lants e tge ch’ellas astgan insumma filmar.
La redactura e pilota da hobi Paula Nay,

è sgulada questa stad cun in aviun senza
motor ed ha perfin fatg intgins loopings.
Ma avant ses sgol ha ella laschà montar ad
in cardiolog apparaturas per mesirar las
capriolas da ses cor. Nus mussain ils resul-
tats. In accident cun in helicopter l’avust
dal 1979 ha midà la vita da Jon Pünchera.
Anna Serarda Campell l’ha visità ed ha
scuntrà in um che n’ha betg pers la veglia
da viver, malgrà tut ils numerus culps da
destin. As regurdais vus anc dals emprims
tschess barbets ch’eran vegnids mess en
libertad avant exact 25 onns en il Parc
naziunal svizzer? En il fratemp vivan passa
200 da quels utschels en las Alps. Ils dus
pli frestgs èn actualmain en las Baronnies
en Frantscha. Nus als havain filmà e decle-
rain tge che quella colonia da tschess barbets
ha da far cun sia parentella en Svizra.

www.rtr.ch al puls dal Grischun

TGI DAVENTA IL NOV RETG DA LA LUTGA?

Ils nauschs en acziun ad Estavayer-le-Lac. Tgi daventa quest onn il retg da la lutga?
Po il defensur dal titel Mathias Sempach era triumfar en il chantun da Friburg
u gartegi ad in Grischun da daventar il nov retg? La gronda speranza grischuna
è ArmonOrlik, ina da las grondas figuras en il resgim quest onn. Orlik daMaiavilla
frunta en l’emprima lutga sin il retg dal 2010 a Frauenfeld, Kilian Wenger.

Il Radio Rumantsch è per Vus a l’ur dal resgim e rapporta live da quest spectacul, la
Festa federala da lutga e da gieus alpesters ad Estavayer. Reacziuns dals lutgaders
datti mintgamai d’udir en ils «Sportissimos» da questa fin d’emna tranter las
17.06 e las 18.00 uras. Impressiuns era sin www.rtr.ch, Facebook e Twitter.

18 RADIO / TVVENDERDI, ILS 26 DA AVUST 2016

represchentà la Rumantschia en
quest’emissiun da la televisiun svizra e
schizunt gudagnà. En il «Profil» raquinta
il cuschinier passiunà da questa expe-
rientscha e da sia lavur che saja per 98%
in job da siemi.
Redacziun: Prisca Bigliel

